
ўтказган йиғилишидан.

Қурилиш ва уй-жой коммунал хўжалиги вазирлигида

Унда қурилиш ва уй-жой комму-
нал хўжалиги вазири ўринбосари 
Тоир Aлиматов раҳбарлигида ти-
зимдаги долзарб масалалар муҳокама 
қилинди. Йиғилишда компаниянинг 
2024 йилдаги фаолияти, қурилиш 
жараёнларининг сифати ва шаф-

фофлигини ошириш, молиялашти-
риш ҳамда лойиҳа ҳужжатларининг 
тайёрланиш жараёни кўриб чиқилди. 
Шунингдек, коррупцияга қарши ку-
рашиш ва бошқарув самарадорлиги-
ни ошириш бўйича вазифалар белги-
ланди. 

“ЯНГИ ЎЗБЕКИСТОН”
МАССИВЛАРИ

аҳоли ҳаётини ўзгартирмоқда

Қурилиш ва уй-жой коммунал хўжалиги вазирлиги 
ташаббуси билан Тошкент шаҳри Яшнобод туманида 
жойлашган “TEXNOPARK” индустриал зонасида  
қурилиш ва иссиқлик таъминоти соҳаси маҳсулотларини 
ишлаб чиқарувчи ташкилотлар томонидан замонавий, 
энергия тежамкор технологиялардан фойдаланиш ҳамда 
уларни татбиқ этишга бағишланган кўргазмали тақдимот 
бўлиб ўтди.

“TEXNOРARK”да  
кўргазмали тақдимот

Бошқарув 
самарадорлигини 
ошириш бўйича 

вазифалар белгиланди

“Эскроу” тизими 
муҳокама қилинди

Давлатимиз раҳбарининг 
“Уй-жой ҳамда бино-иншо-
отларни иссиқлик энергияси 
билан таъминлаш соҳасини 
тубдан ислоҳ қилиш ҳамда би-
ноларнинг энергия самара-
дорлигини ошириш чора-тад-
бирлари тўғрисида”ги қарори 
ижросини таъминлаш мақса-
дида ўтказилган ушбу тадбирда 
йирик ишлаб чиқарувчилар, қурилиш 
компаниялари ва ҳудудий иссиқлик 
таъминоти корхоналарининг масъул-
лари иштирок этди. 

Тақдимотда ташкилотчилар томо-
нидан қурилиш ва иссиқлик таъмино-
ти соҳасидаги замонавий маҳсулотлар, 
энергия тежамкор маҳсулотлардан 
фойдаланиш ва уларни татбиқ этишда-
ги қулайликлар ҳақида маълумот бе-
рилди. Хусусан, турар жой объектла-

рини иссиқлик билан таъминлашда 
ишлатиладиган иссиқлик насослари, 
иссиқлик қозонлари, индивидуал ис-
сиқлик пунктлари, лифт ускуналари 
ва маиший техникаларни ишлаб чиқа-
риш жараёнлари тўғрисида батафсил 
маълумот берилди. Тақдимот сўнггида 
иштирокчилар учун “TEXNOPARK” ҳу-
дудига экскурсия уюштирилиб, ишлаб 
чиқарилаётган маҳсулотлар билан та-
ништирилди.

– 2026 йилдан бошлаб қурилишга 
улушдорларнинг маблағларини жалб 
қилиш фақат “эскроу” ҳисобварақлари 
орқали амалга оширилади, – деди  Ўз-
бекистон Қурувчилар ассоциацияси 
раиси Мансуржон Ниязмуҳамедов. – Бу 
фуқароларнинг маблағларини ҳимоя 
қилиш ва қурилиш соҳасида шаффоф-

ликни таъминлаш учун муҳим қадам. 
Ҳозирда “эскроу” ҳисобварақларини 
жорий этиш тартиби ишлаб чиқи-
либ, нафақат давлат органлари, балки 
қурувчилар билан ҳам муҳокама қи-
линмоқда. Муҳими, қарорлар амалий 
тажриба ва реал эҳтиёжлар асосида 
шакллантириляпти.

Кадрлар сиёсатига масъул 
ходимлар учун йиғилиш

Унда бўлим бошлиғи Рустам Расулов сўзга чиқиб, қурилиш ва коммунал 
соҳасидаги кенг ислоҳотлар кадрлар салоҳиятини оширишга бўлган талаб ор-
таётганини таъкидлади. Шу мақсадда Ўзбекистон Республикаси Президенти 
ҳузуридаги Давлат хизматини ривожлантириш агентлиги билан ҳамкорликда 
ташкил этилаётган дастурлар асосида ходимларнинг малакасини доимий оши-
риб бориш зарурлиги қайд этилди. Соҳада соғлом рақобат муҳитини шакллан-
тириш, HRM (Human Resource Management) технологияларидан фойдаланган 
ҳолда корпоратив муносабатларни ривожлантириш масалаларига ҳам алоҳида 
урғу берилди. 

Йиғилиш якунида тизим ташкилотлари ва ҳудудий бошқармаларидан кел-
ган мутахассислар фаолиятида учраётган муаммолар, уларнинг ечими юзаси-
дан билдирилган бир қатор саволларга жавоб берилди. Шу билан бирга, кадр-
лар сиёсатини яхшилаш бўйича таклиф ва мулоҳазалар ҳам билдирилди. 

Ўзбекистон Республикаси Бош Прокуратурасининг 
тақдимномасига асосан, Қурилиш ва уй-жой коммунал 
хўжалиги вазирлигида “Инфратузилмани ривожлантириш 
инжиниринг компанияси” ДМ фаолияти юзасидан 
танқидий видеоселектор йиғилиши ўтказилди. 

Қурилиш ва уй-жой коммунал хўжалиги вазирлиги Инсон 
ресурсларини ривожлантириш ва бошқариш бўлими 
ташаббуси билан тизимда фаолият юритувчи кадрлар 
сиёсатига масъуллар учун йиғилиш ўтказилди.

Қурилиш ва уй-жой коммунал хўжалиги вазирлигида 
улуш киритиш тизимида “эскроу” тизимини жорий этиш 
масаласига бағишланган йиғилиш бўлиб ўтди. Унда 
тегишли вазирлик ва идоралар, жумладан, Иқтисодиёт ва 
молия вазирлиги, Марказий банк ҳамда бошқа тижорат 
банклари, Ўзбекистон Қурувчилар ассоциацияси вакиллари 
иштирок этишди.

ХУСУСИЙЛАШТИРИШ 
БОРАСИДАГИ 

УСТУВОР ВАЗИФАЛАР 
МУҲОКАМА ҚИЛИНДИ

Тадбиркорликни ривожланти-
риш, ер ва иншоотлардан самарали 
фойдаланиш мақсадида хусусий-
лаштириш бўйича кенг кўламли 
ишлар қилинмоқда. 2021-2024 йил-
ларда 47 триллион сўмлик давлат 
активлари сотилган. Бу – олдинги 
ўн йилликдаги кўрсаткичдан 30 
карра кўп.

Булар ҳисобига давлат ишти-
рокидаги корхоналар сони 2 карра 
қисқарди, иқтисодиётда давлат улу-
ши 13 фоизга камайди. Хусусийлаш-
ган мулк самарадорлиги ҳам бир 
неча баробар ошди.

Олдинлари, асосан, кичик кор-
хона ва объектлар сотилган бўлса, 
эндиликда йирик давлат активлари 
ҳам сотувга чиқарилмоқда. Жумла-
дан, Қўнғирот сода заводи, “Фотон”, 
“Ўзтемирйўлконтейнер” каби йирик 
корхоналар, “International” ва “Lotte” 
меҳмонхоналари хусусийлашти-
рилди.

Ўтган йили ноябрда илк бор 
“халқ IPO”си бўйича Товар-хом ашё 
биржасининг 3 миллиондан ортиқ 
акцияси аҳолига сотилди, 11 минг 
одам акциядорга айланди.

Лекин ҳали тизимда камчилик-
лар, ҳудудлар ва тармоқларда фой-
даланилмаётган имкониятлар кўп. 
Бўш турган жойларни иқтисодий 
активга айлантириш, аукционга 
қўйилган тайёр биноларни сотишда 
сусткашликлар бор.

Масалан, ҳудуднинг ихтисосла-
шуви, коммуникация ўтказиш им-
конияти ўрганилмасдан аукционга 
чиқарилган 1,5 минг гектар ер 1 йил-
дан ортиқ сотилмаган. 4 мингта ер 
участкасини аукционга чиқаришда 
келишиш жараёнлари кечиккан. Ва-
зирлар ва ҳокимлар ўтган йили со-
тилиши керак бўлган 243 та мулкни 
Давлат активлари агентлигига ўтка-
зиб бермаган.

Йирик давлат корхоналарида 
ҳам ишлар жадал эмас. “Автоса-
ноат”, “Кимёсаноат”, “Ўзбекистон 
металлургия комбинати”, “Ўзбек-
нефтгаз” каби 22 та корхона ҳали-
гача халқаро молиявий ҳисобот 
юритишга ўтмаган. “Ўзбекистон 
почтаси”, “Uzbekistan Airports”, “Ўз-
бекистон темир йўллари” ҳалигача 
кредит рейтинги олмаган.

Танқидий руҳда ўтган йиғи-
лишда бу каби масалаларни ҳал 
этиб, ишларни жадаллаштириш за-
рурлиги кўрсатиб ўтилди. Хусусий-
лаштириш соҳасидаги 2025 йилги 
мақсадлар белгилаб олинди. Жум-
ладан:

- 30 триллион сўмлик давлат 
мулкини сотиб, бюджетга камида 10 
триллион сўм тушумни таъминлаш;

- 116 та корхонадаги давлат улу-
шини ва 581 та кўчмас мулк объек-
тини сотувга чиқариш;

- 6,1 минг гектар ерни аукционга 
қўйиб, сотиш ҳажмини 6 триллион 
сўмга етказиш;

- камида 300 та кон ва майдонни 
ташаббускорларга таклиф этиб, 500 
миллиард сўм тушум тушириш.

Буларнинг натижасида иқтисо-
диётга қўшимча инвестициялар ки-

риб келиб, тадбиркорликка имкони-
ят кенгаяди, минглаб иш ўринлари 
пайдо бўлади. 

Йиғилишда бу мақсадларга эри-
шиш учун бир қатор енгилликлар 
берилиши эълон қилинди.

Энди тадбиркорлар камида беш 
йил ижарада фойдаланган давлат 
мулкини тўғридан-тўғри ўзи сотиб 
олиши мумкин бўлади. Бугунги кун-
да 632 та шундай объект бор. Ушбу 
мулкларни ижарачиларнинг ўзига 
сотиш орқали камида 2 триллион 
сўм тушум қилиш мумкин.

“Ўзпахтасаноат”нинг сотилмай 
қолган 131 та активларининг бош-
ланғич баҳоси 50 фоизгача пасай-
тирилиб, аукционга чиқарилади. 
Бунда тадбиркорларга тўловларни 
уч йилгача бўлиб тўлаш имконияти 
берилади.

Ҳозирда республикадаги 537 та 
бозор ва савдо мажмуаларининг 
камида 51 фоиз улуши маҳаллий 
ҳокимликларга тегишли. Энди бу 
тартиб ҳам ўзгаради. Бозорларда 
маҳаллий ҳокимликнинг мажбурий 
иштирок этиши тўғрисидаги талаб 
бекор қилинади. Бу ҳам тадбиркор-
лар учун қўшимча имконият бўлади.

Ер майдонларини сотиш бўйича 
ҳам имкониятлар кенгайтирилади. 
Масалан, аукционда узоқ вақтдан 
буён сотилмай турган, майдони ки-
чик бўлган ёнма-ён жойлашган ер 
участкалари бирлаштирилиб, қайта 
аукционга чиқарилади.

Давлат активларидан самарали 
фойдаланиб, маҳаллий бюджетга 
тушумни кўпайтириш бўйича яхши 
тажрибалар ҳам бор. Мисол учун, 
Тошкент шаҳрида муниципал то-
ифадаги жойлар хатлов қилиниб, 
электрон базаси яратилди. 102 та 
самарасиз бино ҳамда 97 гектар бўш 
ер аниқланиб, аукционга чиқариш 
бошланди. Ўтган йили бино-иншо-
отлар остидаги 118 гектар ер участ-
каларини хусусийлаштиришдан 
60 миллиард сўм тушум бўлди. Бу 
– 2022 йилга нисбатан 5 карра кўп 
дегани.

Энди ушбу тажриба барча вило-
ят марказларида, кейинги йил ту-
манларда жорий қилинади.

Соҳадаги яна бир муҳим масала 
– давлат иштирокидаги корхона-
ларни халқаро бозорга олиб чиқиш. 
Бугунгача ушбу тизим ўзини оқла-
ган ва самарасини берган. Халқаро 
ташкилотлар ҳам буни эътироф эта-
япти.

Мутасаддиларга экспертларни 
жалб қилган ҳолда бу жараёнларни 
давом эттириш вазифаси қўйилди. 
Бу йил халқаро бозорларда яна 28 
та, кейинги йил 10 та йирик корхона 
акциялари оммавий савдога чиқа-
рилиши белгиланди.

Бош вазирга бу бўйича “йўл ха-
ритаси” тасдиқлаб, ижросини ҳар 
ойда муҳокама қилиб бориш топ-
ширилди.

Йиғилишда муҳокама қилинган 
масалалар юзасидан вазирлар, тар-
моқ раҳбарлари ва ҳокимлар ахбо-
рот берди.

ЎзА.

Президент Шавкат Мирзиёев 27 март куни 
давлат мулкини хусусийлаштириш бўйича 

жорий йилги устувор вазифалар муҳокамаси 
юзасидан кенгайтирилган йиғилиш ўтказди.

Мамлакатимизда 
энергетика соҳасида 
кўплаб лойиҳалар 
амалга оширилгани 
натижасида охирги 
беш йилда электр 
энергияси ишлаб 
чиқариш 30 фоиз 
кўпайиб, 81,5 миллиард 
киловатт соатга 
етди.  
Ошиб бораётган 
талабни қондириш 
учун қайта 
тикланадиган энергия 
манбалари ҳам фаол 
ривожлантирилмоқда. 
Унинг генерациядаги 
улуши 16 фоизга 
етиб, ўтган йили 
3,2 гигаваттли 
қўшимча қувват 
яратилди.

Албатта, қурилиш ишларида ҳудуд 
иқлими, географик жойлашуви ҳисоб-
га олинган. Аҳоли учун яратилаётган 
шарт-шароитлар зарур инфратузилма 
ижтимоий иншоотларнинг мажмуа ҳол-
да бунёд этилиши, унинг ҳақиқатан ҳам 
намунали лойиҳа асосида қад рослаёт-
ганини намоён этмоқда. 

– Бундан 45-50 йиллар олдин мен 
бу ерларда юрганларимни эслайман. Бу 
ерлар тиконзор, қумли жойлар эди, – 
деб эслайди меҳнат фахрийси Чорихон 
Раимов. – Бу ерда амалга оширилаёт-
ган ишлар худди эртаклардагидек кўз 
ўнгимизда намоён бўлмоқда. Бу чўллар 
халқимизнинг кўз ўнгида 5 йилда гулла-
ган яшил маконга айланди. Янги уйлар 
билан биринчи навбатда, ногиронлар, 
уйга муҳтож оилалар, оиласи оғирлар, 
боқувчисини йўқотганлар таъминлан-
ди. Нуроний сифатида мана шу уйлар-
ни фойдаланишга топширишда шахсан 
ўзим иштирок этдим. Баъзилар уйни 
қабул қилганидан кейин кўзи ёшга тў-
либ турганларини кўрдим. Улар йиллар 
давомида уйма-уй ижарама-ижара сар-
сон юрганларини гапириб беришганди. 
Бугун Президентимизнинг олиб бора-
ётган одилона сиёсати асосида аҳоли-
миз ўз уйига, ўз ватанига эга бўлмоқда. 
Бунинг учун миннатдор халқимиз кўзи-
да ёш билан давлатимиз раҳбарини дуо 
қилмоқда. 

Айтиш жоизки, бир вақтлар чўлу 
саҳро бўлган ерларда бугун қад ростла-
ган уйлар чироқлардан чароғон бўлиб, 
элим, юртим, деб яшагувчи юртдошла-
римиз ҳамда уларнинг жажжи фарзанд-
ларининг кулгусидан обод ва фаровон 
гўшага айланди. Инсон ўз уйига эга бўл-
сагина кўнглида хотиржамлик, ишида 
унум ва барака бўлади. Жарқўрғонда 
бунёд этилаётган замонавий инфрату-

зилмага эга “Янги Ўзбекистон” массиви 
юзлаб оилаларнинг ҳаётини ўзгартириб 
юборди. Турар жойлардаги кенглик, 
муҳташамлик, ободлик ва саранжон-са-
ришталикдан дилингиз яйрайди. Ҳар 
бир бино-иншоотда халқимизга хос 
яратувчанлик ва бунёдкорлик салоҳия-
ти тўлиқ намоён бўляпти. 

Массивда қурилган ва барча қулай-
ликларга эга хонадон калитини қабул 
қилиб олаётган ҳар бир юртдошимиз 
инсон қадрини улуғлаш йўлида амалга 
оширилаётган ислоҳотлардан миннат-
дор. Бугун ана шундай бахтга мушар-
раф бўлаётган юртдошларимиз сафи 
кенгайиб бораётгани, янги уйлар қу-
вончидан масрур инсонларнинг сами-
мий суҳбатидан дилидаги шукроналик 
ҳақиқатдан далолат беради. Муқаддас 
ватанимизда инсон қадри ҳар нарса-
дан устун. Аслида, ҳар бир инсоннинг 
орзулари ҳам ушалиши, ҳаётдан рози 
бўлиб яшаши йўлида хизмат қилишдан 
улуғроқ мақсад борми?

Табиий иқлим шароитидан келиб 
чиққан ҳолда массивда яшил белбоғлар 
ташкил этиш, уйлар атрофида турли 
мевали ва манзарали дарахт кўчатла-
ри экиш, уларни суғориш тизими ҳам 
эътибордан четда қолмаган. Очиғи, бу-

гун бу ерга келган киши одамларнинг 
самимий чеҳраси, атрофи яшилликка 
бурканган инфратизими ривожланган 
кичик бир шаҳарчага тушиб қолгандек 
сезади ўзини. Чунки массивда нафақат 
кўп қаватли турар жойлар, балки мактаб 
ва мактабгача таълим ташкилотлари, 
спорт майдони, ўқув маркази ҳам бунёд 
этилган. Айниқса, “Янги Ўзбекистон”да 
оилавий шифокорлик пунктининг таш-
кил этилгани нафақат янги массив, бал-
ки ҳудуд аҳолиси учун жуда катта қулай-
лик бўлди.

Мазкур массив ва унинг атрофидаги 
объектлар режасини тузишда истиқ-
болда аҳолининг ўсиши, ҳудуднинг ин-
фратузилмаси ва ишлаб чиқаришнинг 
кенгайиши каби жиҳатлар ҳам эътибор-
га олинган. Шунингдек, массивга ён-
дош ҳудудда фойдаланишдан чиққан ер 
майдонларини қайта ўзлаштириш ҳисо-
бига у ерда иссиқхоналар, савдо ва хиз-
мат кўрсатиш нуқталарини бунёд этиш 
ва бу орқали янги иш ўринларини очиш 
кўзда тутилган.

Президентимиз қайси жойдаки, 
“Янги Ўзбекистон” массиви қурилган 
бўлса, у ерда меҳнат драйвери очилади, 
деган эди. Бу сўзлар айни ҳақиқат эка-
нини Қора янтоқ маҳалласида қад рост-

лаган массивда кўриш мумкин. Мас-
сивда маҳаллий тадбиркор томонидан 
қурилиб, фойдаланишга топширилган 
савдо мажмуасида маҳалладаги ҳоким 
ёрдамчилари билан 250 та меҳнат ўрни 
яратилди. Шу ернинг ўзида 360 ўринли 
мактаб, 180 ўринли мактабгача таълим 
ташкилоти, 100 киши қатновига мўл-
жалланган IT маркази қурилиб фойда-
ланишга топширилди. 

Жарқўрғон тумани маркази билан 
“Янги Ўзбекистон” массивининг ораси 
2,5 километр. Аҳолининг узоғини яқин 
қилиш учун ҳар 15 дақиқада автобус қат-
нови йўлга қўйилган. Бу ҳам халқимизга 
яратилган шароит, имконият ва фаро-
вонлик белгисидир. 

Ҳақиқатан ҳам “Янги Ўзбекистон” 
массивларида яратилаётган инфрати-
зим юзлаб оилаларнинг ҳаётини ўзгар-
тирди. Бугун инсон қадри учун деган 
тамойил чекка ҳудудларда истиқомат 
қилаётган оилаларнинг турмуш тарзи-
да ҳам ўз ифодасини топмоқда. Фармон 
ва қарорлар инсонларнинг ҳаёт тарзида 
акс этаётгани, аҳолининг эртанги кунга 
бўлган ишончини мустаҳкамламоқда. 
Бундай хайрли тадбирлар жамиятда 
меҳр-оқибат, одамийлик фазилатлари-
ни янада кучайтираётгани бор гап.

Кўклам айёми муносабати билан 
Наманган вилоятида бир қатор таъ-
лим масканлари қуриб битказилиб, 
ёш авлод ихтиёрига топширилди. Ви-
лоят мактабгача ва мактаб таълими 
бошқармаси тизимида хайрли анъана 
давом эттирилиб, бунинг натижасида 
шаҳар ва туманлардаги илм даргоҳла-
ри замонавий кўринишга келди. 

Давлатобод туманидаги 95-сон-
ли умумтаълим мактабига давлат ин-
вестиция маблағлари ҳисобидан 10 
миллиард 691 миллион сўм эвазига 
янги 660 ўринли қўшимча ўқув би-
носи қурилиб, мавжуд 280 ўринли 
бино мукаммал таъмирланди. Жами 
24 синф хонасидан иборат уч қаватли 
янги ўқув биносида 552 нафар ўқув-
чига замонавий шарт-шароитлар ва 
қулай имкониятлар яратилди.

Мактабнинг тантанали очилиш 
маросимида сўзга чиққанлар ушбу 
таълим муассасаси истиқбол эгала-

рини озод юртга 
муносиб хизмат 
қилувчи иқтидор-
лилар маскани 
бўлишига ишонч 
билдирди.

Учқўрғон ту-
манида капитал 
таъмирдан чиқа-
рилиб, фойдала-
нишга топши-
рилган 45-сонли 
мактабнинг 700 
ўринли бинолари 
ўқувчилар учун 
чинакам байрам 
туҳфаси бўлди. 

Байрам тадбирида қатнашган му-
тасаддилар мамлакатимизда таълим 
тизимини ривожлантириш, ўқувчи ва 
ўқитувчилар учун муносиб шароитлар 
ҳозирлаш борасидаги ислоҳотлар-
нинг амалий натижаси сифатида бу 
каби лойиҳалар изчил давом этаёт-
ганлигини таъкидлади.

Мактабдаги таъмирлаш ишлари 
учун 8 миллиард 400 миллион сўм 
маблағ сарфланиб, ўқув сиғими 320 
ўриндан 700 ўрингача кенгайтирил-
ди. Бу эса ҳудуддаги таълим билан 
қамровни кенгайтириш, ўқувчилар 
учун қулай ва замонавий имкониятлар 
эшикларини очди, деб хабар қилади 
ЎзА мухбири Оқилхон Дадабоев.

Бунёдкорлик ишлари натижасида, 
янги синф хоналари ва лаборатория-
лар, замонавий спорт зали ва кутубхона, 
овқатланиш учун қулай ошхона, оқило-
на инфратузилма ва хавфсизлик тизими 
замонавий ҳолатга келтирилди.

Т а н т а н а л и 
тадбирда таъкид-
ланганидек, бу-
гунги кунда юр-
тимизнинг турли 
ҳудудларида кенг 
кўламдаги бунёд-
корлик ишлари 
амалга оширил-
моқда. Жумла-
дан, Зарафшон 
шаҳрининг Юлдуз 
маҳалласида бун-
ёд этилган янги 
мактаб ҳам ушбу 
хайрли ишлар-
нинг мантиқий давоми бўлди. 

Мактаб замонавий талаблар асо-
сида қурилиб, энг сўнгги русумдаги 
мебель ва ўқув техник воситалари би-
лан жиҳозланди. 4 қаватли бинода 34 
та синф хонаси, махсус жиҳозланган 
хоналар, спорт зал, кутубхона, анжу-
манлар зали, шунингдек, мактаб ҳуду-
дида очиқ мини футбол ва гимнастика 
майдонлари барпо қилинган.

Мактабнинг барча синф ва маъ-
мурий хоналари, йўлаклар ва ҳовли 
қисмига видеокузатув тизими ўрна-

тилган ҳамда объект ёнғинга қарши 
сигнализация билан жиҳозланган.

Шу кунга қадар маҳалла ёшлари-
нинг бир қисми қўшни маҳалладаги 
мактабга қатнаб ўқиган бўлса, айрим 
ўқувчилар эса ундан-да узоқ мактаб-
ларга иккита жамоат транспорти 
орқали қатнаган, деб хабар қилади 
ЎзА мухбири А. Бўриев.

Тадбирда иштирокчилар таълим 
масканида ўқувчи ва ўқитувчилар 
учун яратилган шароит ҳамда имко-
ниятлар билан яқиндан танишди.

Шулардан келиб чиқиб, Инвести-
ция дастури асосида Бухоро вилоя-
тидаги 21 та умумтаълим мактаби ва 
7 та мактабгача таълим ташкилотида 
қурилиш-таъмирлаш ишлари амалга 
оширилиши режалаштирилган.

Бу жараёнда 1 та янги ихтисос-
лаштирилган мактаб қурилиши, 15  та-
сида реконструкция, 5 тасида мукаммал 
таъмирлаш ишлари олиб борилиши 
кўзда тутилган. Вобкент туманида 1 та 
янги мактабгача таълим ташкилоти қу-
рилиши, 5 та МТТда реконструкция, 1 
та МТТда мукаммал таъмирлаш ишла-
ри амалга оширилади. Бунинг нати-
жасида мактабларда жами 9 минг 514 
нафар ўқувчи ўрни, мактабгача таълим 
ташкилотларида эса 800 нафар тар-
бияланувчи иш ўрни яратилади.

Шунингдек, Ислом тараққиёт 
банки ва “Опек” халқаро тараққи-
ёт жамғармаси иштирокида 33 та 

мактабгача таълим ташкилотида, 
40 та умумтаълим мактабида қури-
лиш-таъмирлаш ишлари олиб бори-
лади. Бу жараёнда 12 та янги таълим 
муассасаси барпо этилиб, 43 тасида 
реконструкция, 18 тасида мукаммал 
таъмирлаш ишлари олиб борилиши 
режалаштирилган. Ушбу лойиҳаларни 
амалга ошириш мақсадида 359 мил-
лиард 758 миллион сўм маблағ ажра-
тилади, деб хабар қилади ЎзА мухби-
ри Зариф Комилов. 

Бундан ташқари маҳаллий бюджет 
маблағлари ҳисобидан 39 та умумтаъ-
лим мактаблари ва мактабгача таълим 
ташкилотлари қувватини ошириш, 
мавжуд муассасаларни мукаммал 
таъмирлаш, реконструкция қилиш ва 
жиҳозлаш ишлари олиб борилиши 
кўзда тутилган бўлиб, бунинг учун 
82,14 миллиард сўм маблағ йўналти-
рилиши режалаштирилган.

Таълим сифатини 
оширишдаги 
асосий мезон

“ЯНГИ ЎЗБЕКИСТОН”
МАССИВЛАРИ

аҳоли ҳаётини ўзгартирмоқда

Умумтаълим мактабларида қулай шарт-шароитларнинг 
яратилганлиги, шу билан бирга моддий-техник базаси, 
инфратузилманинг талаб даражасида бўлиши, таълим 
сифатини оширишда алоҳида аҳамият касб этади.

Нигора НОЗИМЖОНОВА, 
“O‘zbekiston bunyodkori” мухбири.

Сурхондарё вилоятининг 
Жарқўрғон туманидаги Қора 
янтоқ маҳалласида ўзига 
хос меъморий қиёфага эга 
шаҳарча бунёд этилади деса, 
бундан икки-уч йил илгари 
ҳеч ким ишонмасди. Пухта 
ўйланган лойиҳа асосида 
бугунги кунда бу ерда “Янги 
Ўзбекистон” массиви бунёд 
этиляпти. 

Навоий вилояти Зарафшон шаҳрида Президентимизнинг 
2023 йил 12 декабрдаги “2024-2026 йилларда Ўзбекистон 
Республикасининг ижтимоий ва ишлаб чиқариш 
инфратузилмасини ривожлантириш чора-тадбирлари 
тўғрисида”ги қарорига асосан 990 ўринли янги 
умумтаълим мактаби қурилиб, фойдаланишга топширилди. 

Янги Ўзбекистонга 
муносиб мактаблар

Ерга нур, элга ғурур, дилга сурур бағишлайдиган Наврўзи 
олам кунларида халқимизнинг меҳр, мурувват, яшариш, 
яшнатиш ва бунёдкорлик каби эзгу қадриятлари яққол 
намоён бўлади. 

Фоторепортаж

Бу, ўз навбатида, қурилиш ва бунёд-
корлик ишлари ҳамда уларнинг сифат-
лилик, зилзилабардошлилик жиҳатла-
рига узвий боғлиқ. Бу борада Андижон 
вилояти Қурилиш ва уй-жой коммунал 
хўжалиги соҳасида назорат қилиш инс-
пекцияси томонидан жойларда мун-
тазам равишда аҳоли хусусан, тадбир-
корлар билан учрашув ва мулоқотлар 

ўтказилиб, қурилиш объектларидаги 
қурилиш сифатини мунтазам рўйхатга 
олиш, объектларни давлат рўйхатидан 
ўтказиш, қурилиши тугалланган бино ва 
иншоотларни фойдаланишга рухсат бе-
риш тартиби тушунтириб борилмоқда. 
Шаҳрихон туманидаги кичик саноат зо-
насида ҳам ана шундай учрашув ташкил 
этилди. 

Тадбиркорлар билан ўтказилаётган 
учрашувлар мобайнида қурилиш объ-
ектларини рўйхатдан ўтказиш тарти-
блари Ўзбекистон Республикаси Ва-
зирлар Маҳкамасининг 2022 йил 20 
апрелдаги “Қурилиш соҳасига оид ягона 
маъмурий қурилиш регламентларини 
тасдиқлаш тўғрисида”ги 200-сонли қа-
рорида белгилаб берилган. Шунингдек, 
Ўзбекистон Республикаси Вазирлар 
Маҳкамасининг 2024 йил 11 ноябрдаги 
326-сонли қарори билан объектлар-
ни ҳудудий инспекциялар рўйхатидан 
ўтказиш ва шу асосида фойдаланишга 
рухсат бериш ишлари 2024 йил 31 де-
кабрда тўхтатилган эди. 

– Андижон вилояти Қурилиш ва уй-
жой коммунал хўжалиги соҳасида на-
зорат қилиш инспекцияси масъул хо-
димлари Шаҳрихон туманидаги саноат 

зонасида рухсатсиз амалга оширилган 
қурилишларни рўйхатдан ўтказиш ма-
саласида Вазирлар Маҳкамасининг 
110-сонли қарори мазмун моҳияти би-
лан тадбиркорлар таништирилди, – деди 
инспекция бўлим бошлиғи Фазлиддин 
Алимов. – Мазкур қарорга асосан жо-
рий йилнинг 1 июлига қадар рухсатсиз 
қурилиш-монтаж ишларини ҳудудий 
инспекциялардан рўйхатдан ўтказиш 
масаласи кўзда тутилганини инобатга 
олиб, тадбиркорларга рухсатсиз қури-
лишларни рўйхатдан ўтказиш бўйича 
тегишли тушунтириш тарғибот ишлари 
амалга оширилди. 

Бугунги кунда республика бўйи-
ча 2,5 мингдан ортиқ объектда қури-
лиш-монтаж ишлари рўйхатдан ўт-
казилмасдан амалга оширилаётгани, 
айрим худудларда ижтимоий инфрату-

зилма ва ишлаб чиқариш объектлари, 
кўп қаватли ва якка тартибдаги уй-жой-
лар барпо этилгани ҳамда улардан фой-
даланилаётгани сабабли объектларни 
рўйхатдан ўтказиш муддатини узайти-
риш зарурати юзага келгани инобат-
га олиниб, Ўзбекистон Республикаси 
Вазирлар Маҳкамасининг 2025 йил 24 
февралдаги 110-сонли қарори билан Қу-
рилиш ва уй-жой коммунал хўжалиги 
вазирлигининг объектлар лойиҳалари-
ни белгиланган тартибда танишмасдан 
ва ҳудудий инспекциялар рўйхатидан 
ўтказмасдан қурилиш-монтаж ишлари 
бажарилган. Бино ва иншоотлар бўйича 
тегишли ҳужжатларни расмийлашти-
риш ва худудий инспекциялар рўйхати-
дан ўтказиш ҳамда шу асосида фойдала-
нишга рухсат бериш ишлари 2025 йил 1 
июлга қадар узайтирилди. 

Ўзбошимчалик билан тегишли рух-
сатсиз амалга оширилган қурилишларга 
Маъмурий жавобгарлик тўғрисидаги ко-
декснинг 99-7-моддаси доирасида БҲМ-
нинг 25 баробаридан 70 баробаригача 
маъмурий чора кўриш масаласи кўзда 
тутилган. Агар тегишли ҳужжатлар ҳуду-
дий инспекциялар рўйхатидан ўтказил-
маган ҳолатлар бўлса, тегишли суд-ҳуқуқ 
органларига ҳуқуқий баҳо бериш маса-
ласида тегишли ҳужжатлар киритилиши 
мумкин. 

Шунга мувофиқ, фуқаролар ва тад-
биркорлик субъектлари томонидан 
қурилаётган бино ва иншоотларнинг 
тегишли шаҳарсозлик ҳужжатлари-
ни расмийлаштирган ҳолда, 2025 йил 
1 июлга қадар ҳудудий инспекциялар 
рўйхатидан ўтказишлари талаб этил-
моқда. 

Тадбирда шаҳар ва туман ҳокимла-
рининг қурилиш ҳамда иқтисод бўйи ча 
ўринбосарлари, Қорақалпоғистон Рес-
публикаси Прокуратураси, Ички ишлар, 
Адлия, Қурилиш вазирликлари, Кадастр 
агентлиги ҳамда Кадастр палатаси, 
“Шаҳарсозлик ҳужжатларини эксперти-
за қилиш республика маркази” давлат 
муассасаси, коммунал соҳа ҳамда ноқо-
нуний мулк эгалари, оммавий ахборот 
воситалари вакиллари иштирок этди.

Қарорнинг мазмун моҳияти юзаси-
дан Ўзбекистон Республикаси Қурилиш 
ва уй-жой коммунал хўжалиги соҳасида 
назорат қилиш инспекцияси бошлиғи-
нинг биринчи ўринбосари Жасур Жаб-
боров маълумот берди.

Таъкидланганидек, Ўзбекистон Рес-
публикаси Президенти ҳузурида 2024 
йил 23 сентябрда қурилиш индустрия-
си ва қурилиш материаллари ишлаб 
чиқаришни янада ривожлантириш чо-
ра-тадбирлари тўғрисида ўтказилган 
йиғилишда давлатимиз раҳбари томо-
нидан белгиланган тартибда рўйхат-
дан ўтказмасдан қурилиш ишларини 
бош лаш, объект тоифаси асосида қури-
лиш жараёнларини тизимли назорат 
қилинмаслиги ҳамда бунинг оқиба-

тида объект ларда тартибсиз қурилиш 
ишлари олиб борилгани ва ушбу ҳолат 
фуқароларнинг ҳақли эътирозларига 
сабаб бўлаётганлиги кўрсатиб ўтилди. 
Шунингдек, мазкур ҳолатларни олди-
ни олиш ва бартараф этиш, қурилиш 
ишларини амалга оширишда бюрокра-
тик тўсиқлар ва коррупцияга чек қўйиш 
бўйича 2025 йил 1 ноябрга қадар Инс-
пекциянинг мавжуд куч воситалари 
ва имкониятларини сафарбар қилиш 
тўғрисида топшириқ берган эди.

Ушбу топшириққа асосан ҳудудий 
инспекциялар томонидан тизимли ўр-
ганишлар ташкил қилиниб, жорий йил 
18 март ҳолатига республикада жами 
3 минг  143 та объект ҳудудий инспек-
циялар рўйхатидан ўтмасдан, қури-
лиш-монтаж ишларини амалга оши-
рилганлиги аниқланди. Юқорида қайд 
этилган ноқонуний объектнинг 128 
таси Қорақалпоғистон Республикасига 
тўғри келмоқда. Шундан 9 тасида ҳу-
дудий инс пекциядан рўйхатдан ўтиш 
учун барча ҳужжатлари мавжуд бўлиб, 
қолган 119 та объект тақдири ҳанузга-
ча мавҳум бўлиб қолмоқда. Шундан, 4 
та объектни буздириш бўйича судлар-
га даъво аризалари киритилган бўлиб, 

судлар томонидан 2 та объектни бузди-
риш бўйича даъво аризалари қаноат-
лантирилган ва қолган 2 та даъво ари-
заси суд жараёнида. 

Ноқонуний ва тартибсиз қурилиш-
лар тобора ортиб боришига бир тараф-
дан маҳаллий ҳокимликлар, Қурилиш 
бошқармалари, шаҳар ва туман қури-
лиш бўлимлари ва маҳаллалар томони-
дан ноқонуний қурилмаларга нисбатан 
ўз ваколат доирасида муросасиз кураш 
олиб бормаётганлиги бўлса, иккинчи 
тарафдан объект буюртмачиларининг 
қурилиш соҳасида ҳуқуқий саводхон-
лиги етарли даражада эмаслиги сабаб 
бўлмоқда. 

Вазирлар Маҳкамасининг 2021 йил 
20 февралдаги 321-сонли қарорида 
лойиҳа ташкилотининг муаллифлик 
назорати – қурилиш объектларида бар-
ча шаҳарсозлик нормалари ва қоидала-
рининг бузилиш ҳолатлари тўғрисида 
Қурилиш ва уй-жой коммунал хўжали-
ги соҳасида ҳудудий назорат инспек-
циясига хабар бериши белгиланган. 
Бироқ, шаҳарсозлик ҳужжатлари тас-
диқланмаган, лойиҳа ҳужжатлари экс-
пертизадан ўтказилмаган ва инспек-
ция рўйхатидан ўтмаган объектларга 
лойиҳа ташкилотлари томонидан қу-
рилишни бошлаш учун лойиҳа тақдим 
этиб келинмоқда. 

Нукус шаҳрида, тадбиркорлик субъ-
екти “Qaraqalpaq stroy mont upravlenie” 
МЧЖ томонидан кўп қаватли турар-жой 
биносини қуриш учун шаҳарсозлик ҳуж-
жатлари расмийлаштирилмасдан қури-
лиш ишлари бошлаб юборилган. Ноқо-
нуний қурилиш инспекция томонидан 
2024 йил сентябрь ойида аниқланган 
бўлиб, бугунги кунда бинонинг ертўла 
қисми, пойдевор ишлари амалга оши-
рилган.

Яна бир ҳолатда, Нукус шаҳрида, 
тадбиркорлик субъекти “Aral boyi qurilish 
ishlari” МЧЖ томонидан кўп қаватли ту-
рар-жой биносининг лойиҳа ҳужжатла-
ри ишлаб чиқилмай ва ҳудудий инспек-
циядан рўйхатдан ўтмай ноқонуний 
қурилиш ишлари олиб борилган. 

Вазирлар Маҳкамасининг 2022 
йил 20 апрелдаги 200-сонли қарор-
нинг 2-иловасида Бино ва иншоотлар-
нинг ихтисослашишини ўзгартириш, 
қайта қуриш, реконструкция қилиш 
ҳамда ўз ҳудудида қўшимча бино ва 
иншоотларни қуришни тегишли рух-
сатномасиз амалга ошириш тақиқла-
ниши белгиланган бўлишига қарамай, 
Қорақалпоғистон Республикасининг 
шаҳар ва туман қурилиш бўлимлари то-
монидан ноқонуний қурилган объект-
ларга нисбатан рухсатномалар берил-
ганлиги аниқланди. 

Ўзбекистон Республикаси Вазир-
лар Маҳкамасининг 2025 йил 24 фев-
ралдаги қарори қабул қилинганига ҳам 
деярли бир ой бўлди. Бугунги кунга қа-
дар, Қорақалпоғистон Республикасида 
аниқланган жами 128 та ноқонуний объ-
ектнинг атиги биттаси Қорақалпоғис-
тон Республикаси ҳудудий инспекция-
си рўйхатидан ўтган. Қарор муддати 
тугашига уч ой вақт қолган бўлса, масъ-
уллар яна қандай имкониятлар ярати-
лишини кутмоқда. Шунинг учун ҳам 
шаҳар ва туман ҳокимликлари, улар-
нинг қурилиш масалалари бўйича ўрин-
босари қисқа муддатда ноқонуний объ-
ектларни қонунийлаштириш чорасини 
кўриши зарур, деб ёзади ЎзА мухбири 
Довуд Абибуллаев.

Йиғилишда аниқланган камчи лик-
ларни бартараф этиш юзасидан те-
гишли соҳа вакилларига топшириқ бе-
рилди.

Вилоятда саноатнинг барча тар-
моқларида янги лойиҳаларни қўллаш 
ва мавжуд имкониятлардан самарали 
фойдаланиб, ички захираларни ишла-
тиш ҳисобига қўшилган қиймат зан-
жирини яратиш асосий вазифа қилиб 
белгиланган. Бунда, электр энергия-
сини ишлаб чиқариш манбаларини 
диверсификациялаш, аҳоли ва иқти-
содиёт тармоқларининг энергия ре-
сурсларига ортиб бораётган эҳтиёжни 
қондириш ҳамда қайта тикланувчи 
энергия манбаларидан фойдаланиш 
кўламини кенгайтириш талаб этили-
ши турган гап. 

Бу жиҳатдан давлатимиз раҳ-
барининг ташаббуси билан Нишон 
туманида Туркиянинг “Aksa Enerji 
Talimarjan” масъулияти чекланган жа-
мияти томонидан 400 мВт газ пор-
шенли электр станцияси қурилиб, 
фойдаланишга топширилди. Лойиҳа-
нинг умумий қиймати 300 млн АҚШ 
долларини ташкил этиб, унинг иккин-
чи босқичи яқинда тўла қувват билан 
фойдаланишга топширилади. Нати-
жада корхона томонидан бир йилда 
3,4 миллион кВт соат электр энергия 
ишлаб чиқарилади. Лойиҳа қурили-
шига 1 000 нафарга яқин ишчи-ходим 
жалб этилган бўлса, ишга туширил-
гандан сўнг қўшимча 200 та янги иш 
ўрни яратилади.

Энг асосийси, ҳудудда электр 
энергия танқис бўлган пайтда корхо-
на томонидан 400 мВт кафолатланган 
электр энергияси етказиб берилади. 
Бу эса, вилоятдаги умумий истеъмол-
нинг 50 фоизини қоплаш имкония-
тини беради. Замонавий энергия те-
жамкор корхоналарни ишга тушириш 
қаторида ундан истеъмолчиларнинг 
самарали фойдаланишига ҳам алоҳи-
да эътибор қаратилмоқда. Бу жиҳат-
дан кўп қаватли турар жойлар ва 
ишлаб чиқариш корхоналарида зарур 
ускуналар ўрнатиляпти.

Яқинда Нишон тумани ҳудудида 
яна бир корхона – Хитойнинг “China 
Gezhouba Group Investment” компани-
яси томонидан қуввати соатига 500 
мВт бўлган қуёш фотоэлектр станция-
си қурилиб, ишга туширилди. Айни 
пайтда ушбу корхона томонидан бир 
суткада 4,5 миллион кВт соатгача 
электр энергияси ишлаб чиқарил-
моқда. Бу эса, ўз навбатида, энергия 
самарадорликнинг ошишига катта 
ҳисса қўшяпти.

Шу билан бирга, кўп қаватли уйлар 
ва маҳаллалар, тадбиркорлик субъ-
ектларининг электр таъминоти би-
лан боғлиқ муаммоларини бартараф 
қилиш мақсадида давлат дастурлари 
доирасида ажратилган маблағлар ҳи-
собидан 133 та трансформатор ўрна-
тилиб, 558,4 километр тармоқ янгит-
дан қурилди. 3092 километр тармоқ 

ҳамда 1046 та трансформатор мукам-
мал таъмирланиб, 21 та подстанция-
нинг қуввати бир неча баробарга оши-
рилди. 

Соҳада янгиланишлар киритилга-
ни туфайли 255 та маҳалла фуқаролар 
йиғинида яшовчи 176 мингдан ортиқ 
аҳоли хонадони ва 1073 дан зиёд ул-
гуржи истеъмолчининг электр таъ-
миноти яхшиланди. Мазкур жараённи 
изчил давом эттириш учун 2025 йилда 
ҳам электр энергиясини ишлаб чиқа-
риш кўламини кенгайтириш ва тўғри-
дан-тўғри хорижий инвестиция ларни 
кенг жалб этиш мақсад қилинган. 
Жумладан, “Муборак иссиқлик электр 
маркази” АЖда умумий қуввати 300 
мВтдан кам бўлмаган иккита буғ-газ 
қурилмасини қуриш лойиҳаси бўйи-
ча ишлар бошлаб юборилди. Лойиҳа 
ишга тушиши натижасида йилига 
2 миллиард 386,7 миллион кВт соат 
энергия ишлаб чиқарилади. У Хитой 
ва Туркия Республикаси пуд рат таш-
килотлари томонидан амалга ошири-
лади.

Яна бир мисол, “Талимаржон 
ИЭС” АЖда бунёд этилаётган ва қув-
вати 1 065 мВт бўлган иккита буғ-газ 
қурилмасининг қурилиши бўйича 
“Intecsa Ingeniera Industrial S.A.” (Ис-
пания) ҳамда “Mitsubishi Corporation” 
(Япония) корпорациялари консор-
циуми ўртасида шартномалар имзо-
ланган бўлиб, объект сентябрь ойида 
ишга туширилиши режалаштирил-
ган. Лойиҳанинг умумий қиймати 
бир неча миллион АҚШ долларини 
ташкил этади ва шундан 450 мил-
лион АҚШ доллари Осиё тараққиёт 
банки ҳамда АҚШ доллари ҳисо-
бига, шунингдек, Европа тикланиш 
ва тараққиёт банки ҳисобидан 94,3 
миллион АҚШ доллари Ўзбекистон 
Республикаси Тикланиш ва тараққи-
ёт жамғармаси, 47,1 миллион АҚШ 
доллари “Талимаржон ИЭС” АЖ ҳи-
собидан ва 116 миллион АҚШ долла-
ри Ўзбекистон Республикаси cолиқ 
ва божхона имтиёзлари ҳисобидан 
амалга оширилмоқда. 

Лойиҳа ишга туширилиши нати-
жасида корхонада йилига қўшимча 
яна 8 миллиард кВт соат электр энер-
гияси ишлаб чиқаришга эришилади 
ва умумий йиллик ишлаб чиқариш 
қуввати 15 миллиард кВт соатга ет-
казилади. Маълумот ўрнида айтиш 
керакки, бугунги кунда корхонанинг 
йиллик қуввати 7 миллиард кВт соат 
бўлиб, қурилиш ишларига 3700 на-
фар ишчи-ходим ҳамда 148 та турли 
русумдаги махсус техника жалб қи-
линган. Ҳозирги кунда ишчиларнинг 
саъй-ҳаракати туфайли қурилиш ва 
бунёдкорлик ишлари жадаллик билан 
бормоқда, бунда техникалар кучидан 
самарали фойдаланилмоқда. 

Тушунтириш ишлари ўтказилди
Нигора НОЗИМЖОНОВА,  “O‘zbekiston bunyodkori” мухбири.

Давлатимиз раҳбарининг тегишли қарорлари асосида 
республикамизда аҳоли ва ёшларни иш билан таъминлаш, 
тадбиркорлик субъектлари фаолиятини қўллаб-қувватлаш, 
пировард натижада камбағалликни қисқартириш мақсадида 
вилоят ҳудудида ишлаб чиқаришга мўлжалланган саноат 
зоналари ташкил этилмоқда. 

Қашқадарёда  
энергия тежовчи 

ресурслар кўпаймоқда
Муродилла АЗИЗОВ, Қашқадарё вилояти 
ҳокимининг қурилиш, тўсиқларсиз 
муҳит яратиш, коммуникацияларни 
ривожлантириш, экология ва 
кўкаламзорлаштириш масалалари 
бўйича ўринбосари.

Сўнгги йилларда нафақат 
республикамизда, балки 
бошқа кўплаб давлатларда 
аҳоли ва ишлаб чиқариш 
корхоналарини энергия тежов-
чи ресурслар билан таъминлаш 
масаласига алоҳида эътибор қаратил-
моқда. Бунинг натижасида электр энергияси ва газ 
маҳсулотларини бир неча баравар иқтисод қилишга 
эришиляпти. Бу жиҳатдан Президентимизнинг тегишли 
қарори билан энергия тежамкор ресурслардан самарали 
фойдаланиш бўйича Қашқадарё вилоятида ҳам бир қатор 
амалий ишлар қилинмоқда. 

Қарор ва ижро 

НОҚОНУНИЙ ВА ТАРТИБСИЗ 
ҚУРИЛИШЛАР ТАНҚИД ҚИЛИНДИ

Қорақалпоғистон Республикаси Вазирлар Кенгашида 
Ўзбекистон Республикаси Вазирлар Маҳкамасининг 2025 йил 
24 февралдаги “Вазирлар Маҳкамасининг “Шаҳарсозлик 
фаолиятида рухсат бериш тартиб-таомилларини 
такомиллаштиришга қаратилган Ўзбекистон Республикаси 
Ҳукуматининг айрим қарорларига ўзгартириш ва қўшимчалар 
киритиш, шунингдек, баъзиларини ўз кучини йўқотган 
деб ҳисоблаш тўғрисида” 2023 йил 23 ноябрдаги 619-сон 
қарорига ўзгартириш киритиш ҳақида”ги қарори ижросига 
бағишланган йиғилиш бўлиб ўтди. 

“Яшил иқтисодиёт”нинг муҳим компоненти – 
қайта тикланадиган энергия манбаларини яратиш 
ва фойдаланиш ҳисобланиб, бу борада  Ўзбекистон-
нинг салоҳияти анча кенг. Қуёш, шамол ва сув – эко-
логик тоза энергия манбаларидан фойдаланишнинг 
афзалликлари беқиёс бўлиб, айниқса, қуёш “хом-
ашёси” бепул ва туганмас ҳисобланади. Юртимизда 
атроф-муҳитни муҳофаза қилиш, “яшил” иқтисоди-
ётга ўтиш жараёнларини жадаллаштириш, табиий 
ресурслардан фойдаланиш самарадорлигини оши-
ришга алоҳида эътибор қаратилмоқда. Албатта, йил 
сайин аҳоли сонининг ўсиб бориши, маиший техни-
калардан фойдаланиш, янгидан-янги субъектлар-
нинг ташкил этилиши ва бошқа мезонлар электр 
энергияга бўлган талабнинг ортишига олиб келади.

Маълумотларга кўра, 2030 йилда 117 миллиард ки-
ловатт соат, 2035 йилда эса 135 миллиард киловатт/
соат электр энергияси талаб этилади. Бу ҳозиргидан 
1,7 баравар кўп, деганидир. Шундан келиб чиқиб, юр-
тимизда 2030 йилга бориб жами генерацияда “яшил” 
энергия улушини 50 фоиздан ошириш кўзда тутил-
ган. Жумладан, 3 мингта микроГЭСда 164 мегаватт, 
қуёш ва шамол қурилмалари ҳисобига 750 мегаватт 

қувватларни ишга тушириш режалаштирилган. Бу 
борада давлатимиз раҳбари томонидан жорий йил 27 
январь куни “Атроф-муҳитни асраш ва “яшил” иқти-
содиёт йили давлат дастури лойиҳаси юзасидан ўт-
казилган йиғилишда ҳам таъкидланган эди. 

Бу йўналишда Навоий вилоятида ҳам кўпгина му-
ассасалар муқобил энергия ресурсларига ўтмоқда. 
Мақсад, қайта тикланувчи энергия манбаларини жо-
рий этиш орқали энергия ресурсларига тушаётган 
юкламани юмшатиш. 

Жумладан, бугунги кунда вилоят бўйича 4 минг 
256 та объектга 56,9 мегаватт қуёш панеллари ўрна-
тилиб, “Яшил” энергия ахборот тизимига киритилган. 
Жумладан, 817 та ижтимоий соҳа ва давлат идорала-
рига 25,3 мегаватт, 1 минг 198 та тадбиркорлик субъ-
ектларига 23,8 мегаватт, 2 минг 177 та аҳоли хонадон-
ларига 6,6 мегаватт ва 64 та кўп қаватли уйларга 1,2 
мегаваттлик панеллар ўрнатилган.  Бундан ташқари, 
қайта тикланувчи энергия манбаларини ўрнатиш, 
уларга бериладиган имконият ва имтиёзлар тўғриси-
да амалга оширилган тарғибот ишлари натижасида 
вилоятдаги 10 га яқин тўқимачилик корхоналарига 
500 мегаваттдан ортиқ қуёш панеллари ўрнатилди.

Шунингдек, 2021 йилда Кармана туманида қувва-
ти 100 мегаватт бўлган замонавий қуёш фотоэлектр 
станцияси ишга туширилган бўлиб, бу ерда йилига 
252 миллион киловатт/соат электр энергияси ишлаб 

чиқарилади. Шунингдек, Томди туманида 500 мега-
ваттли шамол электр станцияси қурилмоқда. Бу ло-
йиҳа ҳам электр энергиясига бўлган талабнинг бир 
қисмини қоплашга хизмат қилиши билан аҳамият-
лидир. 

Албатта, бозор иқтисодиёти тақозоси билан ис-
сиқлик энергияси ва электр энергиясининг тарифла-
ри ошиб бораверади, бу аниқ. Шу боис, замон тала-
би асосидаги яратилаётган бу имкониятлар аҳолига 
муқобил энергия манбаси асосида электр энергияни 
ўз эҳтиёжидан ортганини сотиб даромад олишига ва 
шу қаторда, электр энергияси таъминоти барқарор-
лигини оширишга ва атроф-муҳит мусаффолигини 
асрашга  ўз ҳиссасини  қўшишига имкон яратади. 
Таъкидлаш жоизки, “Яшил иқтисодиёт”нинг аҳа-
миятли жиҳати – фақат энергетика соҳасини ислоҳ 
қилишгина эмас, унинг таркибида яшил ҳудудлар-
ни кенгайтириш, чўлланишни қисқартириш, тоза 
ичимлик суви таъминоти, чиқиндиларни оқилона 
бошқариш, озиқ-овқат хавфсизлигини таъминлаш 
каби қатор турдош масалалар борки, буларнинг бари 
параллел ечимини топиб бораверади. 

Зеро, “Яшил” иқтисодиёт фонида жадаллашаёт-
ган амалиётларнинг барчаси, аввало оддий инсонлар 
ҳаётига мазмун олиб келиши ва фаровонлик индекси 
даражасини оширишга хизмат қилиши билан аҳами-
ятлидир.

“Яшил” иқтисодиёт: жадаллашаётган амалиётлар
Шуҳрат НОРМУРОДОВ,   
“O‘zbekiston bunyodkori” мухбири.

Дунё амалиётидан маълумки, 
“Яшил энергетика”га ўтиш орқали 
мамлакатда углеводород энергияси 
– нефть, газ, кўмирдан фойдаланиш 
ҳисобига ҳар йили ялпи ички маҳсулот 
йўқотишининг олди олинади. 
Қолаверса, энергия ишлаб чиқарувчи 
қувватларнинг эскирган қисмларини 
тиклаш ёки модернизациялашда талаб 
этиладиган маблағ тежалади ва бунинг 
ўрнига ҳам иқтисодий, ҳам экологик 
жиҳатдан самарали ҳисобланган “яшил 
энергетика”дан фойдаланилади.

Ўзбекистон Республикаси Қурилиш ва уй-жой комму-
нал хўжалиги вазирлиги Уй-жойлар қурилишини ривож-
лантириш ва мақсадли дастурларни мониторинг қилиш 
бошқармаси бошлиғи ўринбосари Иқболжон Юлдашев, 
Архитектура ва шаҳарсозликни ривожлантириш бошқар-
маси етакчи мутахассиси Азиз Абдураҳимов, Пудрат 
бозори ҳамда тендер, рейтинг ва буюртмачи тизимини 
ривожлантириш бошқармаси етакчи мутахассиси Анна 
Караматова, ҳайдовчи Мурод Ғафуров, Қурилиш ва уй-
жой коммунал хўжалиги соҳасида назорат қилиш инспек-
цияси компьютер техникаларига хизмат кўрсатиш бўйича 
техник Достонбек Гулмаматов, 

“Qurilish sohasida axborot kommunikatsiya texno-
logiyalarini rivojlantirish markazi” Давлат харидларини таш-
кил қилиш ва амалга ошириш бўлими етакчи мутахассиси 
Улуғбек Эгамназаров, 

“Urbanizatsiya va shaharsozlik hujjatlarini ishlab chiqish 
Respublika markazi” ДМ бўлим бошлиғи Шаҳбоз Носиров, 

“O‘zbekiston bunyodkori” ижтимоий-иқтисодий га-
зетаси реклама ва обуна масалалари бўйича менежери 
 Дилафруз Назарова, 

“Коммунал лойиҳа илмий-тадқиқот институти” ДМ 
бош мутахассислари Зулфия Абдукадырова, Бекмурат 
Раҳимбаев, “Марказий” филиал етакчи муҳандиси Зокир 
Мамарасулов, 

“Ўзоғирсаноатлойиҳа” АЖ ООПР сантехниги Агзам 
Галаутдинов, ООРТ муҳандиси Сардорхўжа Ҳошимов, 
АСС-2 техник Асилбек Файзиев, ООРТ бошлиқ ўринбо-
сари Абдурашид Рихсиев, ОАВП ЭА оператори  Маъмура 
Салимова, ОИСК етакчи муҳандиси Канат Умиров, ОППР 
қоровули Илёс Дуйсенов, СМО етакчи мутахассиси 
 Светлана Анненкова, 

“O‘zshaharsozlik LITI” ДМ Архитектура-қурилиш лой-
иҳаларини ишлаб чиқиш бошқармаси 1-устахонаси лой-
иҳа бош архитектори Қаҳрамон Баймуратов, етакчи архи-
тектор Любовь Подваркова, Шаҳарсозлик ҳужжатларини 
ишлаб чиқиш бошқармаси 1-устахонаси лойиҳа бош архи-
тектори Светлана Жижимова, етакчи иқтисодчи Шаҳло 
Каримова, Иқтисодий режалаштириш ва шартнома муно-
сабатлари бўлими бошлиғи ўринбосари Нодирбек Мирза-
аҳмедов, Йўл ва ҳудудларни муҳандислик лойиҳаларини 
ишлаб чиқиш бўлими муҳандиси Асатилла Зайнуддинов, 

“Qo‘qon Loyiha Qurilish” МЧЖ Лойиҳа бош муҳандиси 
Бахтиёр Холиқов,  

Андижон вилояти Бўстон тумани қурилиш ва уй-жой 
коммунал хўжалиги бўлими бошлиғи Акмалжон Жўраев, 

Бухоро вилояти Олот тумани қурилиш ва уй-жой ком-
мунал хўжалиги бўлими бош мутахассиси Умид Раҳматов, 
Қурилиш ва уй-жой коммунал хўжалиги соҳасида ҳудудий 
назорат қилиш инспекцияси Қурилиш-синов лаборато-
рияси ва бино-иншоотларнинг техник ҳолатини ўрганиш 
бўлими етакчи мутахассиси Самандар Маҳмудов, 

Самарқанд вилояти Қурилиш ва уй-жой коммунал 
хўжалиги соҳасида ҳудудий назорат қилиш инспекция-
си бош мутахассиси Жасур Ҳамраев, мутахассис Умар 
 Худойқулов, лаборант Темурмалик Исматов, 

Сурхондарё вилояти Қурилиш ва уй-жой коммунал 
хўжалиги бош бошқармаси туман (шаҳар) қурилиш ва 
уй-жой коммунал хўжалиги бўлимлари фаолиятини му-
вофиқлаштириш бўлими бош мутахассиси Фазлиддин 
Файзуллаев, Ичимлик суви, оқова сув ва иссиқлик таъ-
миноти тизимларини ривожлантириш  бўлими бош мута-
хассиси Шуҳрат Бердиназаров, Қизириқ тумани қурилиш  
ва уй-жой коммунал хўжалиги бўлими бошлиғи Рустам 
 Мардаев, 

Фарғона вилояти Қурилиш ва уй-жой коммунал хўжа-
лиги бош бошқармаси мурожаатлар ва диспетчерлик хиз-
мати шўъбаси бошлиғи Олимжон Раҳмонов, Ўзбекистон 
тумани  Қурилиш ва уй-жой коммунал хўжалиги бўлим 
 бошлиғи Раҳмонберди Ҳасанов, 

Хоразм вилояти Урганч тумани қурилиш ва уй-жой 
коммунал хўжалиги бўлими уй-жой коммунал хўжалиги 
бўйича бош мутахассиси Музаффар Палванов, Хонқа ту-
мани қурилиш ва уй-жой коммунал хўжалиги бўлими уй-
жой коммунал хўжалиги бўйича бош мутахассиси Раҳмат 
Раҳимов, 

Қорақалпоғистон Республикаси “Коммуналлык  ыссы-
лык  орайы” ДУК бошлиғи Турдыбек Бердекешов, 

“Иссиқлик манбаи” ДУК Самарқанд вилояти филиали 
бош муҳандиси Жамолиддин Усмонов, 

Сирдарё вилояти Янгиер шаҳридаги “Янгиер юксалиш 
таъмирлаш сервис” МЧЖ БСК бош директори Дилором 
Исломова, 

Тошкент вилояти Чирчиқ шаҳридаги “Гўзал шаҳрим 
гулласин” МЧЖ БСК бош директори Садриддин 
 Тожиддинов, Юқори Чирчиқ туманидаги “Обод уй 
коммунал хизмати” МЧЖ БСК бош директори Ғайрат 
 Худайбергенов, 

Тошкент шаҳар Сергели туманидаги “Abror Gold 
Quruvchi” МЧЖ БСК бош директори Абиддин  Султонов, 
Учтепа туманидаги “Zolotoy Znak Uka” МЧЖ БСК бош 
директори Зоҳид Ходжамов, Юнусобод туманидаги 
“Newfortuna” МЧЖ БСК бош директори Хонзода  Артикова, 
Яккасарой туманидаги “Classic building communal” МЧЖ 
БСК бош директори Шавкат Саримсоқов, “Merit servis” 
МЧЖ БСК бош директори Женя Засыпкин, 

Тошкент шаҳар Миробод туманидаги “ЖК-Мироншоҳ” 
уй-жой мулкдорлари ширкати бошлиғи Елена Озолина, 
“Чимкент-сервис” уй-жой мулкдорлари ширкати бошлиғи 
Алишер Мираҳмедовларни таваллуд айёмлари билан чин 
дилдан муборакбод этамиз.

Уларга сиҳат-саломатлик, узоқ умр,  
оилавий хотиржамлик, мустаҳкам соғлиқ тилаймиз!

ТУҒИЛГАН КУНИНГИЗ
муборак бўлсин!

2025 йилнинг март ойи 28-31 саналари, апрель ойи 1-3 саналарида  
таваллуд айёмларини нишонлайдиган

Ўзбекистон Республикаси-
нинг “Энергияни тежаш, ундан 
оқилона фойдаланиш ва энер-
гия самарадорлигини ошириш 
тўғрисида”ги қонунида ушбу 
жиҳатлар ҳақида алоҳида фикр 
юритилиб, тегишли меъёрлар 
белгиланган. Қонунда бирлам-
чи энергия ресуслари, яъни бе-
восита ёқилғи сифатида ишла-
тилиши мумкин бўлган табиий 
бойликлар – нефть, табиий газ, 
кўмир ва қайта тикланувчи энер-
гия манбаларини ишлатишнинг 
қои даларига кенг урғу берил-
ганлиги эьтиборга молик. Маса-
лан, нефть, газ конденсати, нефть 
маҳсулотлари ва суюлтирилган 
углеводород газидан фойда-
ланишдаги қоидабузарликлар 
ҳақида алоҳида модда кирити-
либ, унда ишлаб чиқарувчи, ет-
казиб берувчи ҳамда сотувчилар 
томонидан сифати белгиланган 
талабларга мувофиқ бўлмаган ва 
реализация қилинган товар қий-
матининг эллик фоизи миқдори-
да жарима солишига сабаб бўли-
ши кўрсатилган. 

Бундан ташқари, уларни қо-
нунчиликда белгиланган тар-
тибда сертификатлаштиришдан 

ўтказилмаган ҳамда белгиланган 
тартибда тамғаланмаган назо-
рат ўлчов асбоблари ва ёқилғи 
тарқатиш ускуналари орқали 
истеъмолчиларга етказиб бе-
риш, шунингдек, назорат ўлчов 
асбобларига ташқаридан бево-
сита таьсир кўрсатиш – назо-
рат ўлчов асбоблари ва ёқил-
ғи тарқатиш ускуналарининг 
охирги текшируви ўтказилган 
кундан эътиборан реализа-
ция қилинган товар қийматига 
ҳам шунча миқдорида жарима   
қўлланилади. 

Афсуски, айримлар буни ту-
шунмасдан ёки атайлаб қонунни 
четлаб ўтишга уринаётганлиги 
ачинарли. Биз яқинда назорат 
тадбирлари давомида жойлар-
да икки ҳолатда ана шунга гувоҳ 
бўлдик. Қоидабузарлар тегишли 
тартибда жазога тортилди. Қо-
нунчиликга мувофиқ, табиий газ, 
электр, иссиқлик энергиясидан 
фойдаланишдаги қоидабузар-
ликлар ҳам эътибордан четда 
қолмайди. Шунинг учун аҳоли, 
айниқса, тадбиркорлар қоидага 
риоя қилишса, камчиликларнинг 
олдини олишса мақсадга муво-
фиқдир.

Мустақилликнинг илк йилларида Са-
марқанд вилояти нефть маҳсулотлари таъ-
миноти бошқармаси муассислигида ишга ту-
ширилган “Мароқанд” нефть маҳсулотлари 
таъминоти базаси йиллар давомида “Тез ва 
сифатли хизмат кўрсатиш” шиори асосида фао-
лият юритиб келмоқда. Айни пайтда ҳам кор-
хона Ўзбекистон Республикаси Президенти ва 
ҳукуматимизнинг соҳага тегишли бўлган қатор 
фармон ҳамда қарорлари ижроси йўлида хиз-
мат қилмоқда.

Фермер хўжаликларининг ташкил этилга-
нига анча йиллар бўлди. Ана шу даврда бу тизим-
нинг афзалликлари яққол сезилди. Мамлакатда 
мўл ва сифатли қишлоқ хўжалиги маҳсулотла-
рини ишлаб чиқариш ҳажми кенгайди. Бундай 
давлат аҳамиятига молик вазифаларнинг амалга 
оширилишида “Мароқанд” нефть базаси” МЧЖ-
нинг ҳам улуши сезиларли бўляпти. 

Корхонада кейинги йилларда эришилаёт-
ган муваффақиятларга эътибор қаратсак, 2023 
йилда жами сотилган нефть маҳсулотлари ҳаж-
ми 19 844,9 тоннани ташкил этди. Шу жумла-
дан, йил мобайнида 11 691 тонна автобензин, 
201,8 тонна дизель ёқилғиси, 23,3 тонна мотор 
мойлари ва яна бир қатор маҳсулотлар сотил-
ди. Маҳсулот сотишдан ҳосил бўлган тушум 
154,6 минг сўмни ташкил этди. 

Ўтган 2024 йилда корхонада эришилган на-
тижалар бунданда юқори бўлди. Хизмат кўрса-
тиш маданияти, ишчилар маоши оширилди. 

– Айни пайтда ишчи-хизматчиларимиз 292 
нафарни ташкил этади, – деди корхона касаба 
уюшмаси ташкилоти раиси Алимардон Миз-
рабов. – Моддий-техник базамиз мустаҳкам. 
Ойлик маошимиз ўз вақтида бериб борилади. 
Байрамлар, муҳим саналарни ўтказиш, уларни 
жамоавий нишонлаш доимий эътиборда. Ишчи 
ва ходимларимизнинг дам олишини ташкил 
этиш, уларнинг саломатлигини тиклаш, дам 
олишларини уюштиришга эътибор қаратяп-
миз. Жамоа аъзоларига зарур пайтларда мод-
дий ёрдам кўрсатиш, уларни рағбатлантириб 
бориш масалалари доимий равишда раҳбарият 
билан келишилган ҳолда ҳал этилади. Айни 
пайтда корхонамизга иқтидорли раҳбар Жам-
шид Амиров етакчилик қилмоқда. Корхонамиз 
эришаётган ютуқларда, ишчи ва ходимларга 
яратилаётган қулайликликда у кишининг хиз-
матлари катта бўляпти.

Ҳа, “Мароқанд”да ҳаммаси жойида. Жамоа-
нинг самарали меҳнати натижасида улар хиз-
матида бўлган вилоят халқ хўжалиги, жумла-
дан, қишлоқ хўжалиги корхоналари, фермерлар 
ва бошқа тизимдагилар нефть маҳсулотлари 
танқислигига учрамаяпти.

Бугун Самарқанд шаҳрида 
қурилиш-бунёдкорлик 
соҳасида беқиёс ишлар амалга 
оширилмоқда. Уларнинг кенг 
кўламдалиги, бино-иншоотлар 
сифати ва бежиримлиги одамларни 
қойил қолдиради. 

Шаҳар ободлиги, халқ фаровонлиги, мам-
лакат иқтисодиётининг мустаҳкамланиши йў-
лида бор куч-ғайратини, билиму маҳоратини 
аямаётган қурилиш соҳаси жонкуярлари доимо 
эъзозга, эътиборга лойиқдир. Самарқанд ви-
лояти Қурилиш ва уй-жой коммунал хўжалиги 
соҳасида ҳудудий назорат қилиш инспекция-
си қурилиш-монтаж ишлари устидан назорат 
бўлими етакчи мутахассиси Шаҳрўз Исмаилов 
ана шундай ҳурматга лойиқ инсонлардан бири. 

Шаҳрўз эндигина қирқ ёшга яқинлашмоқда. 
У шу ёшига қадар қурилиш соҳасида анчагина 
эътиборли вазифаларда ишлаб, кўплаб эзгу ни-
ятларни амалга оширишга эришган қалби қай-
ноқ ва матонатли мутахассис. Бугун қурилиш 
соҳасининг дарғаларидан бирига айланишга 
улгурган, ўзи меҳнат қилаётган жамоада юксак 
обрўга эга ҳақиқий жонкуярлардан. 

Тажрибали мутахассис 1988 йилда хуш-
манзара Ургут туманида туғилган. 2014 йилда 
Самарқанд давлат архитектура-қурилиш уни-
верситетига ўқишга кириб, хизматлар соҳаси 
бўйича мутахассисликка эга бўлди. 

Шаҳрўз дипломли бўлиш билан киши мақ-
садига эришиб қолмаслигини яхши билади. 
Дипломдан ўринли фойдаланиб, билимини, 
маҳоратини вақтида ошириб бормаса, ишлаб 
чиқариш жараёнида бу дипломнинг ҳеч қан-
дай ўрни бўлмайди. У дастлаб Халқ банкининг 
Темирйўл филиалида иш ўрганувчи сифатида 
меҳнат фаолиятини бошлади. Банк филиалида 
махсус касса кассири вазифасини бажарди. 5-6 
йил мобайнида банк операцияларини амалга 
ошириш ишлари билан яқиндан танишди. 

2015 йилдан қурилиш соҳасига ишга ўтди. 
Даставвал, “Қишлоқ қурилиш инвест” ИК Са-
марқанд вилояти филиалида лойиҳа-қидирув 
ишлари ва қурилишда техник назорат бўли-
мида техник назорат мутахассиси вазифасида 
фаолият кўрсатди. 2016-2021 йилларда корхо-
нанинг лойиҳаларни бошқариш ва қурилишни 
техник кузатиш бўлими етакчи мутахассиси 
сифатида меҳнат қилди. 2021 йилда Самарқанд 
вилояти Қурилиш ва уй-жой коммунал хў-
жалиги соҳасида ҳудудий назорат қилиш 

инспекция си қурилиш-монтаж ишлари си-
фат назорати бўлими инспектори вазифасида 
хизмат қилди. Шундан сўнг, етакчи инспектор 
сифатида меҳнат фаолиятини давом эттирди. 
Айни пайтда у қурилиш-монтаж ишлари усти-
дан назорат бўлими етакчи мутахассиси вази-
фасида ишламоқда.

Айни пайтда у фаолият юритаётган собиқ 
Темирйўл тумани ҳудудида 100 дан зиёд объ-
ект қад ростлаётган бўлиб, барчаси зийрак 
йигитнинг доимий эътиборида. У қайси қури-
лиш объектига  бормасин, ўзининг фойдали 
маслаҳатлари билан бинокорлар, лойиҳачи ва 
пудратчилар жонига аро киради. 

Жумладан, “ТХТ групп” компаниясига 
тегиш ли “Мароқанд лед инвест” МЧЖ иш юри-
тувчиси Абдуазиз Абдуллаев шундай дейди: 

– Шаҳрўз Исламович бизнинг яқин кўмак-
чимиз ва маслакдошимиз ҳисобланади. Ҳар 
бир бинонинг тикланишини доимий назорат-
да ушлайди ва зарур маслаҳатларини аямайди. 
Шу боис,  жамоамизда ортиқча ташвишларга 
ўрин қолмайди. Ҳар бир объектни қурилиши 
бошлангандан то якунига етгунича масъулият 
билан қарайди.

Бир сўз билан айтганда, Шаҳрўз каби ўз 
касбининг фидойи ва чинакам усталари бор 
экан, вилоятда амалга оширилаётган бунёд-
корлик ишлари сифатидан хавотир олмасак 
ҳам бўлади.

Давлат кадастр хизмати ти-
зимида ҳам шундай янгиликлар 
кўп. Асосийси, бу тизимга одам-
лар ишончининг катта эканли-
гида, уй-жойми, бошқа кўчмас 
мулкми, ҳаммасининг расмий-
лаштирилишида ана шу тизим-
нинг ўрни борлигида. Очиғини 
айтиш мумкин, яқин йилларгача 
кўпчилик бу тизим вазифалари-
нинг нималардан иборат экани 
ҳақдиа ҳатто тушунчага ҳам эга 
эмас эди. Кейинги йилларда бу 
соҳа бўйича одамлар онгида жид-
дий ўзгаришлар юз берди. Бирор 
кўчмас мулк ҳақида сўз юритила-
диган бўлса, одамлар энг аввал, 
унинг кадастри ҳақида фикр юри-
тадиган бўлишди. 

Узоққа бормай, ўзим фаолият 
кўрсатаётган Давлат кадастрлар 
палатаси Самарқанд вилояти 
бош қармаси Ургут филиали ҳақи-
да сўз юритсам. Филиалимизга 
ҳар куни ҳар хил соҳа вакиллари 
келишади. Албатта бекорга эмас. 
Ҳаммасининг идорамиз билан 
боғлиқ ишлари бор. Ҳаммаси ўз 
юмушларини иложи бори қа-
дар тезроқ битиришни истай-
ди. Ходимларимиз эса уларга 
бирма-бир тушунчалар беради. 
Амалга оширилиши лозим бўлган 
ҳужжатларнинг қонунийлиги-
нинг аҳамияти ҳақида гапириша-

ди. Одамларнинг мурожаатлари-
нинг асосий қисми ер ва яна бир 
қатор кўчмас мулклар билан боғ-
лиқ эканлигидан эса ҳеч қачон 
кўз юма олмаймиз. Жумладан, 
кўчмас мулк объекти кадастр 
пас портининг янги намунасини 
олмасдан бирорта натижага эри-
шиш мушкул. 

Аслида, янги шаклдаги ка-
дастр ҳужжати “NFS-smart” чипи 
ўрнатилган пластик картадан 
иборат. У эски услубдаги кадастр 
паспортидаги барча маьлумот-
ларни ўз ичига олади. Шунинг-
дек, қўшимча интерактив давлат 
хизматларини очиш ва уланиш 
имкониятига эга. Ушбу техноло-
гиянинг афзалликлари орасида 
коммунал тўловларни янги ка-
дастр картаси орқали тўлаш им-
кониятини таъкидлаш мумкин. 
Бу тўловларни амалга ошириш 
жараёнини сезиларли даражада 
соддалаштиради ва коммунал-
чиларнинг иш самарадорлигини 
оширади. 

Аниқроғи, коммунал тўлов-
ларни янги смарт-картаси орқали 
тўлаш имконияти мавжуд. Бу эса 
коммунал хизматларнинг мулк 
билан боғлиқлиги, уларни ҳи-
соблаш ва тўлаш соҳасидаги ис-
лоҳотлар ўсишини таьминлайди 
ва самарадорлигини оширади.

Мамлакатимиз Президенти Шавкат 
 Мирзиёев раҳбарлигида бошлаб юборилган 
қурилиш-бунёдкорлик ишларининг ўзиёқ бу-
гунги давр кишисига куч-қувват бахшида этади, 
уни янги-янги эзгуликлар сари бошлайди. Шу 
ўринда жойларда “Янги Ўзбекистон” массивла-
ри яратиш йўлида бошланган кенг миқёсдаги 
ишларга эътибор қаратсак. Ургутнинг Мерган-
часи, Булунғурнинг Ғўбдини, Тойлоқнинг Ча-
роғбони, кўҳна Самарқанднинг Қорасуви каби 
қатор манзиллардаги янги қурилишлар аждод-
ларимиз ишининг муносиб давомидир. 

Энг қувонарлиси, ана шу ҳудудларда би-
рин-кетин ишга туширилаётган объектлар 
бизнинг жамоамиз – “Qishloqqurilishloyiha” бош 
лойиҳа институти ДМ Самарқанд вилояти фи-
лиали мутахассислари ижодига мансуб лойиҳа-
лар асосида яратилмоқда.  

Бугун Самарқанд шаҳрида амалга ошири-
лаётган кенг миқёсдаги қурилиш-бунёдкорлик 
ишлари таҳсинга сазовор. Хусусан, шаҳар Те-
мирйўл вокзалининг бугунги қиёфаси ҳақида 

гапирилганда, ҳар бир самарқандлик юртдо-
шимиз қалби ғурурга тўлиши аниқ. Эндиликда 
вокзал қиёфаси янада гўзаллашади. Аниқроғи, 
бекат атрофи унинг орқа томонидаги ҳудудда 
амалга ошириладиган янги қурилишлар чи-
ройи билан уйғунлашиб кетади. Халқ тилида 
“За линия” номи билан аталиб келинаётган 
ана шу ҳудудда барпо этиладиган бежирим 
бинолар лойиҳалари ҳам бизнинг маҳоратли 
архитекторларимиз томонидан ҳозирги замон 
талабларига тўла мос равишда сифатли тарзда 
тайёрланяпти.

Собиқ Темирйўл туманига тегишли 300 
гектарлик бу ҳудуд тараққиётида лойиҳачила-
римизнинг муносиб ҳиссаси бор. Айни пайтда 
улар реновация дастури асосида иш олиб бо-
ришяпти. Лойиҳа ишларига 20 нафарга яқин 
мутахассис жалб этилган. Муҳандислар гуруҳи 
раҳбари Бобур Муҳиддинов, меъмор Шероз Хо-
диев, филиал бош режа меъмори Шавкат Ази-
мов самарали меҳнатлари билан кўпчиликка 
намуна бўлмоқда. Самарқанд туманида эса ту-

ризм ривожи билан боғлиқ бажарилиши лозим 
бўлган ишлар ижроси кутиб турибди. Бу туман-
нинг Миронқул ва Оҳалик ҳудудларида 900 гек-
тарлик майдонда бир қатор туризм объектлари 
лойиҳаларини амалга ошириш режалаштирил-
ган.  

Булардан ташқари, жамоамиз Ислом та-
раққиёт банки жамғармаси буюртмаси асосида 
ҳам бир қатор қурилиш-бунёдкорлик ишларига 
ҳам жалб этилмоқда. Бу масалада Президен-
тимизнинг тегишли қарори асосида муҳим ва-
зифаларни бажаришга киришдик. Жумладан, 
“Қишлоқларни комплекс ривожлантириш” ло-
йиҳасини катта ғайрат ва шижоат билан амалга 
оширяпмиз. 

Бугун ҳар қандай шаҳар ва шаҳарлар атрофи-
да барпо этилаётган бино-иншоотлар кишилар-
ни мафтун этмоқда. Бунда қурилишдаги сифат, 
бежиримлик ва яна кўзга ташланадиган бир 
неча омиллар мавжуд. Ана шу омилларнинг энг 
муҳими – аввало, лойиҳачининг иши эканини 
доимий ёдда сақлаш лозим.

Саҳифани “O‘zbekiston bunyodkori” мухбири Ҳамза ШУКУРОВ тайёрлади.

Қонун барча учун баробар Ҳар тизимнинг ўрни бор
Икром МАМАЕВ,  “Ўзэнергоинспекция”нинг  
Самарқанд вилоят бўлими бошлиғи.  

Ҳозирги кунда ҳаётимизни фан-техника 
ютуқларисиз тасаввур қилиш қийин. Илғор 
технологиялар, илмий кашфиётлар ва янгиликларни 
қўлламасдан мақсадга етиш амри маҳол. Турли 
энергия воситаларисиз бирор-бир натижага 
эришиб бўлмайди. Қувонарлиси, республикамизда 
бу борада қувончли ютуқлар қўлга киритилмоқда 
ва барча жабҳада ишлатилиши мумкин бўлган 
энергия манбаларига эгамиз. Лекин, бу таъминотдан 
истаганча фойдаланиш, уни талон-тарож қилиш, 
беҳуда совуриш, дегани эмас. 

Нозиржон МАРДОНОВ,  Давлат кадастрлари палатаси Самарқанд 
вилояти бошқармаси Ургут филиали бош муҳандиси.

Ҳаётимизда, турмуш тарзимизда ўзгаришлар кўп, 
қай бир соҳа билан танишманг янгиликларга 
кўзингиз тушади. У ижтимоий ёки иқтисодий 
соҳами, маънавият, маърифат ёки маданият 
борасидами, юз бераётган ҳодисаларнинг, 
янгиликларнинг яхшилик йўлида хизмат 
қилаётганини англайсиз. Улар туфайли эса 
одамлар турмуш тарзининг яхшиланиб, ҳаётининг 
фаровонлашиб бораётганига амин бўласиз. 

Самарали меҳнат муваффақиятларга 
йўл очмоқда

Мамлакатимизда нефть маҳсулотлари таъминотини яхшилаш, етарли 
миқдорда захира яратиш халқ хўжалигининг бир маромда ишлашида, 
аҳолининг ёнилғига бўлган эҳтиёжи қондирилишида муҳим аҳамият 
касб этмоқда. 

Ўз ишига фидойи назоратчи

Самарқанд Аллоҳнинг назари тушган юрт. Шаҳарнинг ҳар қадамини, ҳар 
сиқим тупроғини тавоф қилсанг, арзийди. Бу муқаддас манзилда кўплаб 
улуғлар, азиз-авлиёлар яшаганини, уларнинг шу юрт ободлиги йўлида 
кўрсатган ғайрат-шижоатини, билим-маҳоратини билган ҳар қандай 
инсон ана шундай эзга мақсадларни давом эттиргиси келади. Самарқанд 
ва унинг атрофида шу пайтгача амалга оширилган ҳамда амалга 
оширилаётган улуғ ишларга гувоҳ бўлаётган ҳар қандай инсоннинг қалби 
қувончга тўлиши аниқ.

Жасур ТЎХТАЕВ,  “Qishloqqurilishloyiha” бош лойиҳа институти ДМ  
Самарқанд вилояти филиали директори.

ЯНГИ ҚУРИЛИШЛАР 
аждодларимиз ишининг 
муносиб давомидир

Рўйи замин сайқали бўлмиш Самарқанд вилояти бугунги кунда иқтисодиёт тармоқларининг барча 
йўналишларида катта ютуқларга эришиб, юртимиз равнақига муносиб ҳисса қўшиб келмоқда. 

Ушбу саҳифа орқали ана шундай ижтимоий фаол самарқандликлар эришаётган ютуқлар, аҳолига 
яратилаётган қулайликлар, вилоят миқёсида амалга оширилаётган янги ислоҳотлар ҳамда 
уларнинг ижобий натижалари билан танишасиз. 

ТАРАҚҚИЁТНИНГ
ИЛДАМ ОДИМЛАРИ
самарқандликлар ҳаётининг
ҳар жабҳасида намоён бўлмоқда

Дарвоқе, “ийд” сўзи араб тилида “қайта-қайта 
такрорланиш”, “фойда-манфаат”, деган маънолар-
ни англатади. Ҳайит байрами ҳар йили такрор ва 
такрор келгани ва унда Аллоҳ таолонинг неъмат-
лари бандаларига сероб бўлгани учун “ийд” деб 
номланган. Баъзи уламолар: “Бу байрам инсонларга 
уларнинг қийинчилик ва ғам-ташвишларига қара-
масдан ҳар йили уларга хурсандчилик ва шодлик 
билан қайта-қайта келгани учун “ийд” деб ном-
ланган”, деганлар. “Фитр” эса “оғиз очиш”, “таомла-
нишни бошлаш” деганидир. 

Демак, “Ийдул фитр” рўзадан чиқиб, таомла-
нишга ўтиш кунидир. Ҳайит куни қайта туғилиш 
рамзи ҳамдир. Рамазонда инсон жисмини, руҳини 
поклайди ҳамда нафсини тарбия қилади, келажак-
да уни фақат Аллоҳга маъқул амалларни бажаришга 
ундайди. Расулуллоҳ соллаллоҳу алайҳи васаллам: 
“Албатта, Аллоҳ таоло сизларга Рамазон ойи рўза-
сини фарз қилди. Мен сизларга унинг кечаларини 
қоим қилишни суннат қилдим. Ким унинг рўзаси-
ни тутса ва кечаларини қоим қилса, гуноҳларидан 
онаси туққан кунгидек фориғ бўлади”, деганлар. 

Ийд улуғ ибодатни адо қилгандан сўнг банда-
ларга тақдим қилинган ўзига хос раббоний зиёфат-
дир. Ийд ул-фитр – Рамазон ҳайити байрами Аллоҳ 
таоло бандаларига Рамазон ойида фарз қилган рўза 
ибодати адо қилинганидан кейин келади. Банда Ра-
мазонда Аллоҳнинг розилиги учун, У Зотнинг амри 
бўлгани учун егуликдан, ичимликдан ва рўзани 
очиб юборадиган бошқа нарсалардан ўзини тияди. 
Шунинг учун Аллоҳ таоло Ўзининг фазли, мағфи-
рати ва бу ибодатга лойиқ кўрганидан хурсанд бўл-
синлар, деб бандаларини Ийд ул-фитр зиёфатига 
таклиф этади. 

Ҳайит байрами – инсон шаъни ва қадрининг 
нечоғли юксаклигини кўрсатувчи хайр-саховат, 
меҳр-мурувват айёми, диллардаги гина-кудурат-

лар заволга кетиб, дўстлик ва ҳамжиҳатлик эгал-
ловчи, Ҳазрат Алишер Навоий таърифидаги каби 
сўз ва кўз озодалиги, тил ва дил поклиги байрами-
дир. Шубҳасиз, Ҳайит байрами – улуғ айём. Унинг 
халқимиз маънавий ҳаётида тутган ўрни ҳамда жа-
миятимизда сахийлик, шукроналик, меҳр-оқибат 
каби фазилатларни қарор топтиришдаги аҳамияти 
беқиёсдир.

ҲАЙИТ ТАРИХИ
Рамазон ҳайитининг пайдо бўлиши ва ни-

шонланиши Ҳазрати Пайғамбаримиз соллаллоҳу 
алайҳи васаллам билан узвий боғлиқ. Ҳижратнинг 
иккинчи йилидан буён Рамазон ҳайити улуғ айём 
сифатида нишонлаб келинади. Мазкур ибодатнинг 
тантанаси ўлароқ Рамазон ҳайити Аллоҳ таоло то-
монидан мусулмонлар учун байрам қилиб берилди. 
Расулуллоҳ соллаллоҳу алайҳи васаллам Мадинага 
келганларида шаҳар аҳли икки кунда ўйин-кулгу 
қилар эдилар. 

“Бу иккиси қандай кун?” деб сўрадилар. “Жоҳи-
лиятда ўйнайдиган кунимиз эди”, дейишди. Шунда 
Расулуллоҳ соллаллоҳу алайҳи васаллам: “Албатта, 
Аллоҳ сизларга бу иккиси ўрнига улардан кўра яхши 
– Қурбонлик куни ва Фитр кунини берди”, дедилар 
(Имом Термизий ривояти). Қурбон ва Рамазон ҳа-
йитлари Аллоҳнинг бандаларига фарз қилган улуғ 
ибодатлари: Рамазон рўзаси ва Ҳаж ибодати адо 
этиб бўлинган куннинг эртасига нишонланади. Ал-
лоҳ таоло бандаларини мана шундай улуғ ибодат-
ларни адо этишга муяссар қилгани учун ҳам унинг 
шукронасига икки ракаат ҳайит намозини ўқишни 
вожиб қилди. Аллоҳ таоло Қуръони каримда бун-
дай марҳамат қилади: “Бас, Роббингиз учун намоз 
ўқинг ва (туя) сўйиб қурбонлик қилинг” (“Кавсар” 

сураси, 2-оят). Расулуллоҳ соллаллоҳу алайҳи ва-
саллам: “Ҳар бир қавмнинг ўз байрами бор, бу (Ийд 
куни) бизнинг байрамимиздир”, деганлар. 

Мўмин-мусулмонлар Ҳайит байрамини яқин-
лари даврасида ўтказадилар. Айниқса, ота-оналар-
га янада хушмуомала бўлиб, хурсандчилик улаши-
шади. Уларнинг дуоларини олишади. Шунингдек, 
муҳтожлар ва беморлар ҳолидан хабар олиш, бола-
ларга шодлик улашиш, уларнинг қалбларига қувонч 
олиб кириш катта савоб амаллардан. Ҳофиз ибн 
Ҳажар раҳимаҳуллоҳ: “Ҳайит кунлари шодликни 
изҳор қилиш диннинг шиорларидандир”, деганлар.

ҲАЙИТ КУНИДАГИ АНЪАНАЛАР
Арафа куни кечаси, яъни ҳайит кунига ўтар ке-

часини зикру тасбиҳ ва дуои истиғфор билан бедор 
ўтказиш савобли амаллардандир. Расулуллоҳ сол-
лаллоҳу алайҳи васаллам: “Кимки Рамазон ва Қур-
бон ҳайитининг кечасини бедор ўтказса, қалблар 
ўладиган кунда унинг қалби ўлмайди”, деганлар. 

Ҳайит кунининг тонгидан ғусл қилиб, хушбўй 
атирлар сепиб ва энг гўзал, янги ёки тоза кийимла-
римизни кийиб, ҳайит намози ўқилгунча ҳеч нар-
са емай, намозгоҳга бормоғимиз суннат амалдир. 
Ҳайит кунлари дуолар қабул қилинадиган кундир. 
Бу кунда баъзи жойларда одамлар урф қилиб, тўп-
тўп бўлиб қабристонга, азадор хонадонларга бори-
ши, йиғи-сиғи қилиши шаръан дуруст эмас. Бундай 
ношаръий амаллардан қайтайлик, ўзимизни ортиқ-
ча бидъат амаллардан сақлайлик. Бунинг ўрнига 
Аллоҳнинг тинчлик, хотиржамлик каби неъматла-
рига шукр қилиб, эрта тонгдан ҳайит намозини адо 
этиб, кўпчилик билан қўлларимизни дуога очсак, 
қалбимиздаги истакларимизни Яратгандан сўра-
сак, иншааллоҳ, бунинг савоби ўзимизга ҳам, биз-

дан умидвор бўлиб ётганларга ҳам етиб боради. 
Ҳайит кунларида табаррук отахон, мунис она-

хонларга иймон, ёшларга тавфиқу ҳидоят тилана-
ди. Қариндош-уруғлар, ёру биродарлар зиёрат қи-
линади, бева-бечоралар ҳолидан хабар олинади. 
Ҳайит кунлари оила ичида ҳам байрам кайфияти-
ни тиклаш керак. Уйга қилинадиган харажатларни 
одатдагидан яхшироқ қилиш даркор. Иложи бўлса, 
уларга совға ва махсус ҳадялар улашилса, янада 
яхши бўлади. Ҳайит кунларида беморларнинг ҳо-
лидан хабар олиш, уларнинг ҳам ҳайитни нишон-
лашларига кўмаклашиш айни савоб иш бўлади. 

Ҳайит кунлари силаи раҳм қилиш, қариндош- 
уруғ, кексалар ва беморларни, қуда-андаларни зиё-
рат қилиш ҳар қачонгидан ҳам кўра таъкидланган 
бўлиб, савоби кўпроқ бўлади. Ҳайит арафасида 
қўни-қўшниларга меҳр-мурувват кўрсатиш би-
лан бирга, моддий ёрдамга муҳтож кишилар, яъни 
кам таъминланган оилаларга хайр-эҳсон қилинса, 
уларнинг хонадонларига ҳам байрам шукуҳи кириб 
борган бўлади. Болаларни ҳайит куни ҳайитлик 
совға-саломлар билан сийлаш лозим, токи бу бай-
рамни орзиқиб кутсинлар. 

Дарҳақиқат, мўмин-мусулмонлар Рамазон ҳайи-
ти байрамига олдиндан тайёргарлик кўра бошлай-
дилар. Байрамдан бир неча кун олдин ҳовлилар, 
кўча-кўй саранжом-саришта қилинади. Уйни янги 
буюмлар билан безашга, чиройли уй-рўзғор буюм-
лари сотиб олишга алоҳида эътибор қаратилади. 
Кишилар янги либослар кийишга ҳаракат қилади. 
Қолаверса, тарихий қадамжолар, қабристонлар ҳам 
тозаланиб, зиёратчиларнинг келиб-кетиши учун 
қулай шароитлар яратилади. 

Бир сўз билан айтганда, Рамазон ҳайити яхши-
ликлар жам бўладиган гўзал байрамдир. Барчамиз-
га ушбу байрамни гўзал кутиб олиш, хайр-барока-
тидан насибадор бўлиш насиб қилсин.

БЎЙИГА: 1. Бўстонлиқ туманининг маъмурий маркази. 2. Ялтироқ нарсалар-
ни, жумладан тақинчоқларни инига ташийдиган қуш. 3. Шавла кетса-кетсин, ... 
кетмасин (мақол). 4. Лўмбоз учун тайёрланадиган аралашма. 6. Европадаги чу-
чук сувли энг катта кўл. 7. Ҳиндихитой яриморолидаги давлат. 8. Қатъий мақса-
ду интилиш. 10. Отлар подаси. 13. Александр Дюма асари қаҳрамони, мушкетёр. 
15. Миландаги “... Скала” опера театри. 16. Хавфли газ тури. 19. Туркиядаги йирик 
шаҳар. 21. Бирор нарсани олиш, бериш, бирор ишни бажариш ҳақида берилган 
ижозат қоғози. 22. Энг кичик сон. 23. Жанубий Америкадаги чўл. 24. Бита (таёқ) 
ва коптокдан фойдаланиб ўйналадиган спорт тури. 27. Дарвоза ёки эшик ости, 
бўсаға. 28. Қримдаги курорт шаҳар. 30. Кичкина қопчиқ, халта. 31. Ҳаёт учун за-
рур озуқа, насиба. 34. Теҳрондаги стадион. 38. Чертиб чалинадиган мусиқа асбо-
би. 41. Тошкентнинг қадимги номларидан бири. 44. Таажжуб сўзи. 46.  “Овқат-
ланма”, “тановул қилма” маъноларини билдирувчи буйруқ сўз. 48. Францияда 
ишлаб чиқариладиган автомобиль русуми. 51. Инглизчадан таржима қилин-
ганда “енгил” маъносини билдирувчи сўз. 52. Бўстонлиқ туманига чегарадош 
туман. 54. Чойни иссиқ сақлаб берадиган махсус идиш. 55. Қорабайир ёки 
аҳалтака. 57. Грецияга тегишли энг катта орол. 59. Бир ...га икки қилич сиғмас 
(мақол). 61. Марказдан узоқ, чет жой. 62. Рақс кечаси. 64. Суворий, от минган. 66. 
Мультфильм қаҳрамони бўлган шер лақаби. 67. “... Ноу” – “Барселона” ўйингоҳи. 
69. Тоқат, бардош. 71. Ҳужум қилаётган жангчининг хитоби. 73. Тикувчининг иш 
қуроли.

ЭНИГА: 1. Мармари билан машҳур бўлган кон яқинида пайдо бўлган юрти-
миздаги шаҳар. 5. Кийимига ва ўзига зеб беришни яхши кўрадиган кишига бе-
рилган нисбат. 9. Макон, манзил. 11. ...га борган хотин ўз дардини айтиб йиғлар 
(мақол). 12. Маккажўхори унидан ёпилган нон. 14. Чақмоқ, яшин. 17. Бирор мақ-
садда қазилган чуқурлик. 18. Футбол бўйича миллий терма жамоамиз 2024 йил-
да КХДР терма жамоаси билан айнан ана шу давлатда учрашган. 20. “Мона ...” 
– Леонардо да Винчи қаламига мансуб машҳур асар . 21. “... байроқлар” – Но-
дар Думбадзе романи. 22. Нарса, қурол-асбобларнинг қўл билан ушланадиган 
қисми, тутқич, даста. 23. Сеҳрли диёр. 25. Қуш ёки жонивор уяси. 26. ... йўли – 
тоннель. 27. Ҳарбий ёки фуқаролик бурчини намунали бажарганлик учун бе-
риладиган нишон. 29. Мультқаҳрамон, Обеликснинг дўсти. 32. Тенг боғловчи. 
33. Гапда ўрин ёки пайт маъноларини англатиб, таъкидлаш, кучайтириш учун 
хизмат қиладиган сўз. 35. Ҳамид Олимжоннинг деразаси олдида оппоқ бўлиб 
гуллаган дарахт. 36. Ошга қўшиб ейиладиган сабзавот. 37. Арабча исм. 39. Чун-
ки, негаки сўзлари маънодоши. 40. Водороднинг қисқача номланиши. 42. Руҳий 
ёки жисмоний азобга чидай олмай чиқарилган қаттиқ товуш. 43. Сония, дақиқа, 
соат. 45. Маҳсулотнинг ўров-идишсиз соф оғирлиги. 47. Автомобиль туради-
ган жой. 49. Зах, рутубат. 50. Паловнинг халқона номи. 51. Тўла, лиммо-лим.  
 53.   ... этмоқ, инъом қилмоқ. 56. Инглизлар ўлчов тизимига мувофиқ ер ўлчов 
бирлиги. 58. Асалхўр ҳайвон. 60. Касалманд, мазаси йўқ киши. 63. 2016 йил 
Олимпия ўйинларига мезбонлик қилган шаҳарнинг қисқа номи. 65. Қурувчи, 
бунёдкор. 68. Марҳумнинг яқинларига қолдирган топшириғи. 70. Узуноёқ қуш. 
72. Этник бирлик. 74. Қадимги Мисрда қуёш маъбуди. 75. Болаларбоп шеърга 
кўчган Африкадаги дарё. 76. ... – пастга, вира – тепага. 77. Ўзбек тили – туркий 
тилларнинг ...  гуруҳига мансуб тиллардан бири. 

«БЎСТОНЛИҚ» кроссворди

“Ийдул фитр” 
ХУРСАНДЧИЛИК ВА  

ЭЗГУ ҚАДРИЯТЛАР КУНИ
Адҳам ЭГАМБЕРДИЕВ, “O‘zbekiston bunyodkori” мухбири. 

Рамазон ҳайити мусулмонларнинг энг улуғ айёмларидан биридир.  
У Рамазон ойи тугаб, Шаввол ойи бошланганида нишонланади.  
Рамазон ҳайити “Ийдул фитр” деб ҳам аталади ва рўзанинг тугашини 
билдиради. 


